
				এই পৃষ্ঠাটোৰ বৈধকৰণ হৈছে
১৭৪
[ ৩৯ অ
শ্ৰীশ্ৰীশঙ্কৰদেৱ-মাধৱদেৱ চৰিত





সন্ন্যাসীৰ কৃত জ্ঞান-কৰ্ম্ম কহিলন্ত।

কিবা কাম ইহাত বা আছয় আমাৰ।

পুনু কণ্ঠভূষণে বোলন্ত বাৰম্বাৰ॥৮॥

তোমৰা চাহন্তে ভাল বোলন্ত জানিলো॥

তেবে ভাল, নুহি আক আনিয়ো নানিলো॥

তান হাত এড়াইবাক শঙ্কৰে নপাই।

লভিলা হৰিষ সিটো গ্ৰন্থখান পাই॥

বোলন্ত গোটেক দিব্য পুৰুষ সুন্দৰ।

শিৰগোটা নাহি যেন আছে কলেৱৰ॥

ইটো গ্ৰন্থখান জানিবাহা সেহি প্ৰায়।

আন ভাল সকলে শৰণ গোটা নায়॥১০॥

যদি এক শৰণ ৰাখিয়া থাকে জান।

জগততো নাহি ইটো গ্ৰন্থক সমান॥

আছয় শৰণ কণ্ঠভূষণে পাইছন্ত।

এহি হেতু মাধৱে যে চাহিয়া বোলন্ত॥১১॥

সমস্তৰে শেষত শৰণ বান্ধিছন্ত।

পাছে এক শৰণ শঙ্কৰে দেখিলন্ত॥

কিনো মহা দিব্য গ্ৰন্থ মানিয়া মনত॥

উঠিলন্ত গ্ৰন্থখান ধৰিয়া শিৰত॥১২॥

নাচন্ত হৰিষে আতি মনে মহা ৰঙ্গ।

বোলন্ত জানিবা বিষ্ণুপুৰী মোৰ সঙ্গ॥

দেখি কণ্ঠভূষণ পৰম ৰঙ্গ ভৈলা।

ৰত্নাৱলী গ্ৰন্থ থৈয়া গৃহে চলি গৈলা॥১৩॥

